
REPUBLIKA E KOSOVES

GJYKATA E APELIT PRISHTINE

Numri i I1éndés: 2021:122590

Daté: 09.02.2024

Numri i dokumentit: 05307618
Ac.nr.2666/22

GJYKATA E APELIT E KOSOVES, né kolegjin e pérbéré nga gjyqtarét: Naim Meholli,
kryetar i kolegjit, Liridon Maloku dhe Burim Shala, anétaré té kolegjit, né céshtjen juridike
kontestimore té paditéses Z.C nga Gj......, pérfagésuar nga .R-avokat nga Gjakova, kundér té
paditurés Komuna e Gjakovés- Drejtoria Komunale e Arsimit, kontest pune pagesé e
shpérblimeve jubilare, vlera e kontestit 820.89 euro, duke vendosur lidhur me ankesén e
paragitur nga e paditura kundér aktgjykimit té Gjykatés Themelore né Gjakové —Departamenti
i Pérgjithshém, C.nr.881/21, i datés 26.01.2022, né seancén e kolegjit t&¢ mbajtur me datén
05.02.2024, mori kété:

AKTGIYKIM

I. APROVOHET e themelté ankesa e paditéses Z.C nga G;j......, NDRYSHOHET aktgjykimi i
Gjykatés Themelore né Gjakové —Departamenti i Pérgjithshém, C.nr.881/21, i datés
26.01.2022 né piken | té& dispozitivit dhe gjykohet si vijon: APROVOHET né térési
kérkesépadia e paditéses Z.C nga Gj....., me té cilén ka kérkuar gé té detyrohet e paditura
Komuna e Gjakovés- Drejtoria Komunale e Arsimit, gé paditéses, Z.C nga Gij....... t’ia
kompensoj né emér té tri pagave pér shpérblim jubilar pér 30 vite té provojés sé punés shumén
prej 820.89 € me kamaté€ ligjore prej 8%, e cila do té llogaritet nga dita e ushtrimit t€ padis
dt.14.06.2021 e deri né pagesén definitive, e té gjitha né afat prej 7 ditésh nga pranimi i kétij
aktgjykimi, nén kércénimin e pérmbarimit té ligjor.

I1. Mbetet i pashqyrtuar dispozitivi i aktgjykimit té atakuar né pikén I, né pjesén e kérkesés pér
shpenzimet e procedurés.

Arsyetim

Me aktgjykimin e atakuar gjykata e shkallés sé paré me aktgjykimin, C.nr.881/21, i datés
26.01.2022 ka vendosur si né vijim:

| .a) PJESERISHT aprovohet kérkesépadia e paditéses Z.C nga Gij....... dhe DETYROHET e
paditura Komuna e Gjakovés-Drejtoria Komunale e Arsimit gé paditéses, né emér té
kompensimit pér shpérblim jubilar pérmbi 30 vite pérvojé pune té ia paguaj shumén né lartési
té njé page bazé prej 273.63 euro, duke e llogaritur edhe kamatén ligjore prej 8% né nivel
vjetor e cila fillon té rrjedh qé nga dita marrjes sé kétij Aktgjykimi deri né pagesén definitive, e

gé krejt kété kompensim ta kryej né afat prej 7 ditésh, prej pranimit te kétij Aktgjykimi nén
kércénimin e pérmbarimit.

b) PERTEJ shumés sé aprovuar kérkesa e paditéses né shumé prej 547.26 euro U REFUZUA
SI E PA BAZUAR.

I.LDETYROHET e paditura Komuna e Gjakovés-Drejtoria Komunale e Arsimit gé paditéses ia
kompensoi shpenzimet procedurale né shumén prej 259.20euro né afat prej 7 ditéve nén
kércénimin té pérmbarimit.

Kundér kétij aktgjykimi né afatin e paraparé ligjor ka paragitur ankesé i autorizuari i paditéses,
pér shkak té zbatimit té gabuar té sé drejtés materiale, me propozim qgé aktgjykimin e ankimuar
ta ndryshojé dhe kérkesépadiné e paditésit ta aprovoj né térési si té bazuar.

E paditura nuk ka paragitur pérgjigje né ankesé.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje té dispozités sé nenit 194, 195 (pika e) dhe 201 (pika
d), té Ligjit pér Procedurén Kontestimore (LPK), ka gjetur se:

Ankesa éshté e themelté.

Nga shkresat e l1éndés rrjedhé se paditésja ka ushtruar padi me daté 14.06.2021 né Gjykatén
Themelore duke kérkuar qé ta detyroj t€ paditurén q€ paditéses t’ ia njoh t€ drejtén pér pagesén
e tri pagave jubilare né shumé prej 820.86 € me kamaté prej 8%. Kérkesépadiné e saj paditésja
e ka mbéshtetur né nenin 52 té Marréveshjes sé Pérgjithshme Kolektive té Kosovés.

Gjykata e shkalles sé paré me aktgjykimin C.nr.881/21 té datés 26.01.2022 e ka aprovuar
pjesrisht si té bazuar kérkesépading e paditéses duke vendosur si né dispozitiv té aktgjykimit té
atakuar.

Gjykata e shkallés sé paré né arsyetimin e saj ka theksuar se Pér té vendosur né kété céshtje
juridike Gjykata béri nxjerrjen e provave : vértetimi nr.92/21 daté 10 gershor 2021, gjendja
fillestare e Raiffaisen Bank daté 08 gershor 2021, Kontrata e punés daté 01 shtator 2017 deri
me 15 janar 2018, lista e pagave e muajit dhjetor 2017, letérnjoftimi me nr. ID........ e léshuar
me daté 16 shkurt 2016, ku pas vlerésimit vec e veg té kétyre provave dhe ne lidhshmériné e
tyre reciproke gjeti se kérkesé padia e paditéses éshté pjesérisht e bazuar dhe si e tillé u
aprovuar.Nga Kontrata e Punés e datés 04 shtator 2017 vértetohet se paditésja né vendin e
punés pastruese né shkollén fillore “Mustafa Bakija” né¢ Gij...... me 40 oré pune né javé ka
lidhur kontratén nga data 1 shtator 2017 deri mé 15 janar 2018 ( pér shkak té mbushjes sé
moshés sé pensionimit). Paga mujore éshté né shume prej 299.56 euro. Sipas vértetimit numér
92/2021 té datés10 gershor 2021 vértetohet se paditésja ka 32 vite té pérvojés sé punés. Nga
lista e pagave e muajit dhjetor 2017 vértetohet se paditésja ka realizuar pagén primare neto né
shumé 273.63 euro si pastruese né shkollén “Mustafa Bakija”. Sipas gjendjes sé llogarisé
fillestare té Raiffeisen Bank té datés 08 gershor 2021 vértetohet se paditésja gjaté muajit tetor,
néntor dhe dhjetor 2017 ka realizuar pagén né shumé prej 273.63 euro. Nga provat e
administruara u vértetua se paditésja Z.C ka mbi 30 vite pérvojé pune tek e paditura. Mé datén
15 janar 2018 éshté pensionuar. Ka realizuar pagat neto gjaté muajit tetor, néntor dhe dhjetor
né shumé prej 273.63 euro.

Tutje né arsyetim té aktgjykimit té atakuar gjykata ka theksuar se bazuar né Kontratén
Kolektive té Arsimit né Kosoveé e cila ka hyré né fugi mé datén 18 prill 2017 sipas nenit neni
35 paragrafi 8 éshté paraparé : Punétorét (anétaré t¢é SBASHK-ut) né vitet jubilare té punésimit
pérfitojné shpérblim jubilar nga punédhénési i fundit né vleré: 8.1 pér 10 vite pérvojé té punés
né vleré prej 50% té njé page bazé, 8.2 pér 10 vite pérvojé té punés né vleré prej 75% té njé
page bazé, 8.3 pér 30 vite pérvojé té punés né vleré té njé page bazé. 8.4 pér 40 vite pérvojé té
punés né vleré té 150% té njé page bazé. 8.5 shpérblimi jubilar paguhet nga punédhénési kur i
punésuari ka plotésuar kushtet sipas kritereve pérkatése. Duke u nisur nga fakti se paditésja
éshté pensionuar mé datén 15 janar 2018 té njéjtés i takon kompensimi pér 30 vite té pérvojés
sé punés né vleré té njé page bazé e gé éshté né shumé 273.63 euro né bazé té listés sé pagave
dhe gjendjes sé llogaris sé Raiffeisen Bank, kéto bazuar né Kontratén Kolektive té Arsimit né
Kosové té lartshénuar ( neni 35 paragrafi 8.3).Pértej shumés sé aprovuar kérkesé padia e
paditéses u refuzua, bazuar né nenin 48 té Kontratén Kolektive té Arsimit né Kosové (dispozita
shfugizuese) me hyrje né fuqi té késaj kontrate shfugizohet Kontrata Kolektive e Arsimit
Paraunivesrsitar né mes t¢ MASHT dhe SBASHK-ut nr.01B-2200, daté 11 prill 2014, me té
cilén Kontraté ka gené e paraparé qé pér 30 vite té pérvojés sé punés te punédhénési i fundit té
I paguhet shpérblimi né vleré té tri pagave bazé. Gjykata, me rastin e vendosjes murr parasysh
edhe nenin 90 paragrafi 5 té Ligjit té punés nr.03/L-212, me té cilin parashihet se :Marréveshja
Kolektive vlen pér ata punédhénés dhe punémarrés té cilét marrin pérsipér detyrimet e
pércaktuara me Marréveshjen e tillé Kolektive. Sipas neneve té larté té cituara éshté parapara
detyrimi i punédhénésit né rastin konkret té paditurés pér kompensimin e shpérblimit jubilar si¢
éshté paraparé me Kontratén pérkatése Sektoriale.

Lidhur me kamatén ka vendosur konform nenit 382 t& LMD-sg, ndérsa lidhur me shpenzimet e
procedurés ka vendosur konform nenit 452 té€ LPK-sé.

Gjykata e Apelit nisur nga kjo gjendje e ¢éshtjes vleréson sé pérfundimi dhe géndrimi juridik i
Gjykatés sé shkallés sé paré pjesérisht &shté i drejté dhe i ligjshém, pasi gé aktgjykimi i atakuar
nuk éshté i pérfshiré né shkelje thelbésore té dispozitave té procedurés kontestimore nga neni
182 paragrafi 2, pika b), g), j), k) dhe m) e LPK-sé, por Gjykata e Apelit duke u kujdesur edhe
sipas detyrés zyrtare gjeti se e drejta materiale nuk éshté zbatuar né ményré té drejté.

Gjykata ankimore gjaté vlerésimit té pretendimeve ankimore, gjen se gjykata e shkallés sé paré
ka béré zbatim té gabuar té sé drejtés materiale, sepse pas shikimit té shkresave té léndés kjo
Gjykaté gjeti se padia e paditéses éshté né tersi e bazuar e jo si¢ ka vendosur pjesérisht gjykata
e shkalles sé paré.

Nga shkresat e I&ndés vérehet se paditésja tek e paditura ka mé shumé se 32 vite pérvojé pune e
kjo vértetohet nga kartela e lista e pagés, ku né bazé té késaj liste vértetohet fakti se e njéjta me
dt.01.12.2017 i ka mbushur 32 vite te provoje sé punés, ndérsa ne bazé é késaj liste vértetohet
fakti se e njéjta jubilen e 30 e ka arritur me dt.01.12.2015 pra né kohen kur ka gené né fuqi
Marréveshja e Pérgjithshme Kolektive.

Gjykata e Apelit gjen se paditési jubilené e 30 e ka mbushur né vitin 2015, ashtu gé né até
periudhé edhe i ka lindur e drejta pér té kérkuar kompensimin e pagave jubilare nga e paditura,
dhe megenése nuk eshte kontestuse se se kur paditésja e ka arritur jubileun e 30 viteve té
provojés sé punés, pra né vitin 2015, ka gene né fugi Marréveshja e Pérgjithshme Kolektive e
Kosovés e vitit 2014, e cila ka hyr né fugi me dt.01.01.2015 dhe se baza juridike pér paditésen
éshté krijuar me kété marréveshje, prandaj kjo Gjykate konsideron se baza juridike e paditéses
mbéshtet né nenin 52 paragrafi 1.1 té Marréveshjes sé Pérgjithshme Kolektive e Kosovés té

datés 18.03.2014, andaj mbi kété bazé edhe gjykata vendosi gé té ndryshoj aktgjykimin e
gjykatés sé shkallés sé paré.

Kjo Gjykaté po ashtu véren se né padi dhe kérkesépadi, paditési ka kérkuar vetém
kompensimin e 3 pagave jubilare dhe jo atyre pércjellése dhe se lartési e pagés éshté vértetuar
nga lista e pages ku éshté vértetuar se e njéjta ka marr pagén pér njé muaj 273.63 euro, prandaj
gjykata vendosi si né dispozitiv té kétij aktgjykimi konform Marréveshja e Pérgjithshme
Kolektive e Kosovés e vitit 2014.

Vendimi sa i pérket kamatés éshté bazuar me nenin 382 t¢ LMD-sé, duke filluar nga data e
ushtrimit té padis 18.02.2020, e deri né pagesén definitive, sepse paditésja pér démin dhe
lartésiné e tij, kané réné né dijeni né momentin kur ka ushtruar padi dhe nga ai moment kérkesa
e saj pér kompensim démi material éshté béré e kérkueshme dhe konsiderohet se e paditura ka
ra né vonesé pér pérmbushjen e detyrimit, krejt kjo éshté e mbéshtetur edhe me mendimin
juridik té Gjykatés Supreme nr.265/2020 dt.02.12.2020.

Pika Il, e dispozitivit t& aktgjykimit té atakuar, né pjesén e kérkesés pér shpenzimet e
procedurés, nuk éshté shgyrtuar sepse ankesa nuk ka gené e drejtuar pérkitazi me pjesén pér
shpenzimet e procedurés.

Nga té cekurat u vendos sikurse né dispozitiv né bazé té nenit 195.1 nén pikén e) e lidhur me
nenin 201 par.1 nén pikén d) té LPK.

GJYKATA E APELIT E KOSOVES NE PRISHTINE
Ac.nr.2666/22 me dt.05.02.2024

Kryetari i kolegjit-Gjyqtari
Naim Meholli d.v

